
Duzbinj Baez Cimz Amq Daengx Ranz Cungi Deng Haih

Seizneix Lwggoen gaenq buenq dai,
Baez raen Dahdeiq gvai lumj va,
Laihnaeuz saenzsien daeuj ra de.
Daj neix nyinhcaen dawz doeg gaiq,
Dahdeiq gig vaiq bienq bawxmoq,
Baiq gvaq diendeih youq ranz dou.

Bouxsai:
Doxaeu doiq bi couh miz lan,

Donqdong vuenyungz lumj dangzrwi,

Bohmeh sim vuen sim youh angq,
Laihnaeuz saedceij daj neix ndei.

Daengx ndang cungj dwg in,
Lumj deng cien dau heh.

Bouxsai:

Genjcaz baez okdaeuj,
Lwggoen naj yakyawj,
Yienzlaiz dwg aiswh,

Gaxgonq doeg guengz seiz,
Biuz gwn doj cungj miz,

Couh vih ndaej gwn doeg,

Geij vunz gungh fag cim,
Bingh doeg daj cim cienz,
Caeux couh gyuek daengz sim.

Mak dangz mbouj siengj yawj,
Yw cim cungj beg daj,
Ngoenzngoenz gyangz lumj gaj.
Byom daengz naeng bau ndok,
Boux vunz caet cik ndang,

Suk gvaq duz masaz.

Bouxsai:

Engq hozndat,

Aiswh lij rox sing cienzbo,
Gvanbaz guhsaeh seiz,
Binghdoeg cienz hawj yah.
Lwg dai caengz ndaej bi,
Bawx hix mbin haeuj yaem.

Aiswh couh nyumx ndang,
Bawx dai ndok caengz gyoet,
Lan hix ngiengxgyaeuj bae.
Gwn doeg haih sam mingh,
Daengx ranz dai seuqcingh.

Bouxsai:

Hojlienz dou song laux,
Gyaeujhau baiq gyaeujndaem,
Song gyaeuj daemq gwnznamh.
Gienq sou gyoengq vunzlai,
Gaej aeu roux loh gaeuq,

Nem doegfaenj doxcaeuq,
Vunz dai ranz aeu baih,
Daengx ranz dai caemgyu,
Hawj vunz biq gong myaiz.

Mehmbwk:

Miz ngoenz de fat ndat,
Song gemj ndat lumj dang,
Fat ndat cingqngamq gvaq,
Nit gyaengj youh daeuj caq,
Vunz nit gvaq gaiq nae,
Gyaeuj dek lumj vaiz cae,

Mehmbwk:
Raemx haeux mbouj haeuj bak,

Mehmbwk:
Haemz caengz liux,
Aiswh lij rox meh cienz lwg,

Lan gou baez okseiq, (sat)

Guekgya Yienghyiengh Hwng Hwnjdaeu;j

Guek raeuz hungmbwk youq baihdoeng ,
Caux biengz caux yiengh guh ceiq caeux.
Geijlai cainanh mbouj fug saw,
Ngoenzneix cingqcaen ndaej gingzgyaeu.
Cibbet Daih dangj dangq cenj laeuj,
Haedsim gyaciz dongj hwnjgyaeu;.

Coi daengx guek vunz caez ha caez okrengz,
Saenqghwng Cunghvaz dwg seizhaeuh!
Vwnzmingz huzndei mbwn gag caeuh,
Fouqak minzcuj vunz sim raeuj.

Caezgya doengzsim couh miz rengz,

Guek raeuz yienghyiengh hwng hwnjdaeu;.
Bouxgeq hai roen bouxcoz haeuj,

Gaenx hong gyaez guek boux cimh boux.
Lauxsaed guh saeh raeuz guh ndei,
Huzsienh doiq vunz guh baengzyoux,

Gwn daenj mbouj you doengzcaez fouq,
Youz bingzdaengj sim’ angq raeuh.
Goengcingq fapceih baenz lailai,

Guekgya maenh’ onj biengz ndeiyouq.

Yungzan Yen Fuzsiz Suijdencan Daba. Dan: Gaijhingh ing

Eu Fwen Angq Gwncieng

Duzlingz biek hihlaeuh,
Gaeqgim daeuj ciepban;
Coux dingyoux sim’ angq,
Sing sang haen’ oqoq.

Dou engq angq guekcoj,
Gozfangz geng baenz gang;
Baez miz vunz gamj famh,
Dingh vanzdan satsoq.

Hot dem hot eu fwen,
Caen vuenheij dangqmaz;
Gou hohfuk daihgya,
Fatcaiz youh ndang cangq.

Angqcoux bi gaeqgim,

Dou simhai lumj liengj;
Youq Niujyoz gwncieng,
Lij siengjniemh ranzmbanj.

Gunghyenz 2017 bi ding—
youx haemhndaep raiz youq Vaz—
seq Niujyoz.

Nyienh ranzmbanj Guengjsae,
Ngoenz beij ngoenz hwngvuengh;
Gak minzcuz beixnuengx,

Cungj doxgiet ciengxlwenx.




